
Erakusketa hau Sigfrido Koch Arrutiren omenezkoa da, nahiz eta, protagonistaren bidez, oraindik ere gure artean flash,
argi-joko eta garaiko lekukotzen arrastoa uzten jarraitzen duen argazkilari familia oso baten lanak jasotzen dituen.
Kochtarrak artista familia bat dira, zeina aipatzeak argazkilaritzara garamatzan zuzenean, gure ingurunera eta, hedaduraz,
gure herrialdera.

Argazkilari dinastia honetako lehenengoa Willy Koch Schéneweiss izan zen, 1879an Ohligsen (Renaniako herri bat,
Alemania) jaioa. XIX. mendea bukatu baino lehen, Willy Kochek Donostiako Boulevardean estudioa zeukan Resines
argazkilariarekin lan egiten zuen jada; hori bai, ez ditugu ezagutzen gazte alemaniarra gure artera ekarri zuten arrazoiak.
Willy Koch joera berrien aitzindarietako bat izan zen, zalantzarik gabe, eta argazkilaritza sortze-abangoardiaren estadio
gorenera eraman zuen. Kritikoen arabera, piktorialismoaren aitzindarietako bat izan zen. Lau seme-alaba izan zituen:
Carmen, Will, Sigfrido eta Pablo. Guztiek elkarrekin denda baten ardura izan zuten Askatasunaren hiribidean eta 25
langile izatera ere iritsi ziren positibatzaileen, ukitu-emaileen eta argazkilarien artean. Euskal Herriko argazkilaritza estudio
ospetsuenetakoa izan zen.

1936an, Koch familia Alemaniara joanarazi zuten, eta, handik gutxira, Bigarren Mundu Gerraren hasieran, Wehrmachtek
errekrutatu zituen familiako gazteak. Sigfrido Hungariako frontera bidali zuten; Pablo, Errusiako frontera; eta, Willy,
Italiara. Bakortza bere kabuz iritsita, hirurak Donostian elkartu ziren berriz ere. Willy, Sigfrido Koch Arrutiren osaba,
Donostiako Nazioarteko Zinemaldiaren sortzaileetako bat izan zen.

36ko gerrakoak eta Bigarren Mundu Gerrakoak ez ziren izan familiak egin behar izan zituen bidaia beliko bakarrak.
1917an, Alberto Schommer Koch iritsi zen Donostiara, Europako gerratik ihesi. Gipuzkoako hiriburuan, Willy Kochekin
hasi zen lanean, eta, geroago, Gasteizera joan zen.Alberto Schommer Kochek XX. mendeko Arabako gizarte bizitza
islatu zuen kontu handiz argazkien bidez. Alberto Schommer Garcfa argazkilariaren aita izan zen.
Sigfrido Koch Arruti Donostian jaio zen 1936an, eta gazte hil zen, 1992an. Bere heziketak garai hartako tailer nagusietan
arftzera eraman zuen, baita aitarengandik, Sigfrido Koch Bengoetxearengandik, familiaren herentzia eta ukitu artistikoa
bereganatzera ere. Belaunaldi errepikaezin bateko garaikidea izan zen, Eduardo Txillidak, Joxemiel Barandiaranek, Jorge
Oteizak, Nestor Basterretxeak, Julio Caro Barojak eta abarrek osatu zuten belaunaldikoa, eta haien erretratuak egin
eta ondorengoentzat utzi zituen. Norbaitek esan zuen Sigfrido Koch Arruti «irudiaren poeta» zela.
Enbor bereko beste belaunaldi bat Willy Koch Louvellirena, Pablo Koch Bengoetxearen semearena, izan zen. Hirurogeita
hamarreko hamarkadan, argazki-kazetari gisa jardun zuen, Parisko zenbait komunikabiderentzat. Justy Garcia Kochek
ere argazki-kazetari gisa lan egiten du gaur egun. Sigfrido Koch Arrutiren adarrean, bere alaba Edumne eta Nagore Koch
Elizegik jarraitu zuten. Bi horiek ere argazki-kazetaritzan aritu ziren, desagertuta dagoen Euskaldunon Egunkarian.
Familiako azken argazkilaria, oraingoz, Marco Bialon Koch gaztea da, |7 urtekoa, Willy Koch Schéneweissen birbiloba.

